
Х Д Л Х А ыратмаллах кӑш-
кӑрса ярас килет, Пурте-пурте 
илтчӗр. Анчах виле ҫинче хыт-
тӑн калаҫмаҫҫӗ. 

Эрне кун ирхине килтен тух-
рӑм кӑна - пӗве ҫитеймен виҫӗ 
хӗрача тытса чарчӗ. Эсӗ ҫавӑ-и 
тесе ыйтрӗ пӗри. Ҫавах терӗм. 

- Иван Чермакова пӗлнӗ-и? 
- Мӗнле пӗлнӗ-и? Халь те 

пӗлетӗп. 
- Каҫхине ҫакӑннӑ, - терӗ те 

манпа калаҫаканни, виҫҫӗн тан 
макӑрма тытӑнчӗҫ. 

Хамӑн та куҫҫуль тухрӗ, ан
чах ӑна кӑтартас мар терӗм, 
ҫаврӑнса тӑтӑм. 

Тахҫанах хӑраса кӗтни ҫитрӗ 
иккен тесе шухӑшларӑм. Паян 
та ҫав щухӑш пуҫран туха 
пӗлмест. Иӗкӗр ҫуллӑ кӑна ан 
пултӑрччӗ Иван. Иӗкӗр ҫуллӑ 
ҫын хӑйпе пӗрле вун икӗ ҫын 
илсе каймасӑр та ҫырлахмасть 
теҫҫӗ чӑвашсем. Совӗҫлӗ те 
талантлӑ писательсем паян 
пурте тенӗ пекех хӑйсем ку пур-
нӑҫра ытлашши ҫынсем пулни-
не лайӑх пӗлеҫҫӗ. Ивана вӑрҫ-
маҫҫӗ, шӑпах ҫапла элчел пӳрнӗ 
ӑна теҫҫӗ. 

Вунӑ ҫул нишлӗхре, мӑшкӑл-
та пурӑнса выҫҫа юлнӑ, ҫӗтӗке 
тухнӑ чӑваш писателе ку сан 
ҫылӑху тесе влаҫ еннелле кӑна 
пӳрне тӗллеме пултарать. 

Ура тапса вӑрҫакансем те 
сахал мар паян. Православи 
чиркӗвӗ те кӗлӗ кӗллемест 
унашкаллисемшӗн. Пӗрре кӑна 
панӑ пурнӑҫа пурӑнса ирттер-
мелӗх чун хевти ҫитермеллех 
пулнӑ тесе шухӑшлатӑп эпӗ те. 
Анчах тӗнчере мӗнле мӑшкӑл 
пур, пурне те тӳссе курнӑ хыҫ-
ҫӑн малашлӑх куҫ умӗнчех сӳнет 
ҫав, эсӗ ху та ку тӗнчене ӑнсӑр-
тран килнӗ пек туйӑнать. Ҫит-
меннине, эсӗ хӑвӑн айӑпу ним 
чухлӗ те ҫуккине пӗлсех тара-
тан. 

Чӑнах та, мӗн туса айӑпа 
кӗнӗ-ха чӑваш писателе влаҫ 
умӗнче? Приговорсӑр-мӗнсӗр 
айӑпларӗҫ пире. Нимле 
тивёҫлӗхсӗр тӑратса хӑварчӗҫ. 
Пурлӑх тивӗҫлӗхӗ пулмасан, 
ытти тивӗҫлӗхсем пирки калаҫ-
ма та кирлӗ маррине тӳссе кур-
нисем кӑна мар, влаҫ ҫынни-
сем хӑйсем те питӗ лайӑх 
пӗлеҫҫӗ. Ку таранчченех писа
тельсем хӑйсем пурнӑҫ тӗп са-
кайӗнче пурӑннине кӑтартас мар 
тесе хӑтланаҫҫӗ. Ют ҫынран 
кӑна мар, хӑйсёнчен те пыта-
раҫҫӗ ҫакна, пӗр-пӗрне улта-
лама тарӑшаҫҫӗ. Анчах паша-
тана михӗре пытарма ҫук иккен 
- ӑҫта пулсан та, хӑҫан пулсан 
та пурпӗрех шӑтарса тухать вӑл. 

Ҫын правине, ҫын тивёҫл-
ӗхне нихҫан та пӗр чиновник 
аллине пама юрамасть. Ана тӑ-
вас мар тесе ӗнтӗ патшалӑх 
тытӑмне шухӑшласа кӑларнӑ. 
Писатель ӗҫӗ мӗн иккенне та-
камран илтнипе кӑна пӗлекен 
пичет министре чӑр-чар алӑ 
пуснипе литература журнале-
сене гонорар фончӗсӗр тӑрат-
са хӑварчӗҫ. Шӑп ҫакӑнтан пуҫ-
ланчӗ те писатель инкекӗ. Виле 
хӳххи лӑпланнӑ-лӑпланман чап-
лӑ юбилей лаллӑ тӑвар мар-и? 
Вунӑ ҫул ҫитрӗ чӑваш писателей 
аллинчи ҫӑкӑр таткине туртса 
илнӗренпе. 

Литература журналӗсем те, 
издательство та патшалӑхӑн. 
Апла пулсан, патшалӑхӑн йӗрки 

пулмалла вӗсенче. Иванов-Пет
ров-Сидоров йӗрки мар. Халӗ 
вара литература журналӗсем -
реклама журналӗсем, патшалӑх 
издательстви пӗр ҫын издатель-
стви пулса тӑчӗ. Чиновник хӑйне 
тӳрре кӑларма лайӑх сӑмах шу-
хӑшласа тупрӗ: "не востребова
но". Апла мар-ҫке, хисеплӗ чи
новникам. Мӗнлерех "востребо
вано"! Чӑваш ҫынни тӑван лите-
ратурӑсӑр антӑхсах ҫитнӗ . 
Емӗрхи йӑлапа вӑл чиновника 
мар, писателе вӑрҫать: ма ҫыр-
мастӑн, ма кӗнеке кӑлармастӑн? 
Писатель мӗн мӑшкӑл туснине 
вӑл пӗлесшӗн мар. Вулакан пи
сателе яланах турӑ вырӑнне хунӑ, 
паян та ҫаплах шутлать. 

Писателе вара паян ыйткала-
са ҫӳрет, пуш кӗленче пуҫтарать, 
транспорт чарӑнакан вырӑнсен-
че пирус тӗпӗ суйлать. Шупаш-
карти Пичет ҫуртне те вӑл ал 
ҫырӑвӗ леҫме мар, пулӗмсем 
тӑрӑх сирӗн пуш кӗленче ҫук-и 
тесе ыйтса ҫӳреме кӑна пырать. 
Мӑкӑртатма тӑрсан, влаҫ ҫын-
нисем ӑна каласа ӑнлантараҫҫӗ: 
бюджет чухӑн-ҫке-ха, бюджет чу-
хӑн. Чиновник апла калать, ха-
ҫатсем вара пач урӑхла ҫыраҫҫӗ. 
Калӑпӑр, Патшалӑх Канашӗн пуҫ-
лӑхӗн Лев Кураковӑн халӑх шкулӗ 
уҫма памалӑх та гонорар пур ик
кен. Ку ҫитмесен, тэтах кӗнеке 
кӑларӑпӑр, татах гонорар илӗпӗр 
тет пирён спикер. 

Хаҫатранах вуласа пӗлетпӗр. 
Республика чиновникӗсен пёр 
ушкӑнӗАмерикӑна кайса килнё 
иккен. Ӗҫпе-и, ӗҫсӗр-и - хаҫат-
сем ӑна ҫырмаҫҫӗ. Ытгине ха-
мӑрӑн чухламалла. Мӗн чухлӗ 
укҫа пӗтнине, ӑна ӑҫтан илнине 
тӗшмӗртме пӳрмен пире. Татах 
хаҫатран вуласа пӗлетпӗр. Ик
кен Саранскра ял хуҫалӑх ӗҫчен-
ӗсен кунне уявлама чӗннӗ хана-
сем пӗр каҫра пёр миллион ҫурӑ 
ӗҫсе-ҫисе янӑ. Пирӗн республи-
кӑра та пёр уява та паллӑ тума-
сӑр ирттермеҫҫӗ. Вӗсенче мӗн 
чухлӗ укҫа ӗҫсе юхтарса кӑла-
раҫҫӗ-ши тесе шухӑшлатӑн та 
ӑмсанма тытӑнатӑн. Ҫав милли
он ҫурӑ укҫана"Ялав"редакцине 
парсан, мӗн тери аван пулмал-
лаччӗ те ҫав тетӗн. Кашни автор 
листи пуҫне миллион ытларах 
тивет. Ку паян чӑваш писательне 
ҫырлахтармаллипех ҫырлахтар-
нӑ пулӗччӗ. Чӑваш кӗнеке изда
тельстви пёр автор листишӗн 278 
тенкӗ ҫеҫ тӳлет пулсан, писа
тельсем хӑйсен чи лайӑх произ-
веденийӗсене "Ялава" кӑна 
сӗннӗ пулӗччӗҫ. Лайӑх енне пур
те туртӑнать. Вулакан та. Вӑл 
реклама журналне мар, литера
тура журналне ҫырӑнса илесшӗн. 
Татах аса илтерес килет ытарай-
ми чиновниксене. Чӑваш тӳшек-
не кура ура тӑсма хушнӑ. Халӑха 
чун апачӗсӗр хӑварса чаплӑран 
та чаплӑ уявсем ирттерни, ют 
ҫӗршывсем тӑрӑх каҫӑрӑлса 
ҫӳрени, тӗлсӗр те палсӑр укҫа 
тӑккалани тӳшеке кура ура тӑсни 
мар-ҫке. Укҫа куҫсӑр, хӑй ӑҫта 
кирлӗреххине вӑл курмасть. 
Пирӗн курса-пӗлсе тӑмалла ӑна. 

Ку ӗҫ кирлӗ, ку ӗҫ кирлӗ мар 
тесе пирӗн ҫӗршывра нимле сак? 
кун та кӑларман, кирлисемпе 
кирлӗ маррисене пӗлсе тӑма 
нимле кантур та уҫман. Апла пул
сан, президентпа министр ӗҫӗ 
те, гендиректорпа тухтӑр ӗҫӗ те, 
ҫӗр чаваканпа писатель ӗҫӗ те 
кирлӗ этем обществине. Ҫакӑн-
па пӗрлех кашни ӗҫшӗн ун пӗлте-
рӗшӗпе сумне кура тӳлемелле. 
Пурне те, пурне те тулеҫҫӗ - пи

сателе кӑна тулемеҫҫӗ пулсан, 
ку тӗрӗс маррине судра-мӗнре 
ӑнлантарма кирлӗ те- мар. Ку 
тӗрӗс маррине пурте кураҫҫӗ. 

"Химпром" гендиректоре уй-
ӑхсерен 90 пин тенкӗ ытла ӗҫ 
укҫи илет пулсан, писателе пи-
четленнӗ произведенишён пёр 
пус та памаҫҫӗ пулсан, вырӑн-
лах-ши социаллӑ политика пирки 
калаҫни? 

Вунӑ ҫул хушшинче чӑваш пи
сателен нишлӗхӗ ҫинчен пурте 
пӗлсе ҫитрӗҫ ӗнтӗ. Хӑш-пӗри-
сем куншӑн писательсене хӑйсе-
не кӑна айӑплаҫҫӗ. Ман вӗсене 
хӳтӗлес килет. Вӗсене тесе чан-
чан писатель пирки калатӑп. Чав-
сапа хире-хире, ҫынсене тӗрте-
тӗрте ярса "эпӗ писатель" текен-
семшӗн кунашкал лару-тӑру лай-
ӑхрах та. Вӗсемшӗн нимле на-
мӑс-симӗс те, нимле чӑрмав та 
ҫук. Анчах чӑн-чӑннисем яланах 
меммешке, хӑйсемшӗн тӑма 
пӗлмен, хӑй ҫинчен шутламан 
ҫынсем пулнӑ. Ҫакӑ вёсен та-
ланчӗпулсатӑратьте. Кирекепле 
пӑтӑрмах пуҫлансан та чи мал-
тан савсем аманаҫҫӗ. Чикӗнме-
ҫакӑнма та савсем кӑна пулта-
раҫҫӗ. Вӗсемшӗн пурнӑҫ мӑш-
кӑлӗ ҫут тӗнчерен те пысӑкрах 
пек туйӑнать. Ҫынлӑхран кӑла-
ракан мӑшкӑла тӳсеймесӗр ҫӑка 
турачӗ пирки шухӑшлама тытӑн-
нисем классиксен хушшинче те 
пулнӑ. Эпир вӗсене пурне те ят-
ран пӗлетпӗр, асрах усратпӑр. 
Вёсен йышӗнче асран тухми 
Ҫеҫпӗлӗмӗр те пулнӑ. 

Ҫапах та талантлӑ ҫынсене 
ҫӑка турачӗ суйлаттарас кил-
мест. Пурӑнтарас килет вӗсене. 
Турӑ панӑ ӑсталӑхӗпе талантне 
халӑхӑмӑра йӑлтах парнелесе хӑ-
варма пултарччӑр. 

Иван Чермаковӑн та Турӑ пани 
ҫук марччӗ. Парнелесе хӑварай-
марӗ пире, хӑйӗнпе пӗрле илсе 
кайрӗ. 

Иккӗленессӗм сук. Кирлӗ чух
не хутакӗрекен пулнӑ-тӑк, вӑлта 
пӳкле шухӑшне пӑрахнӑ пулӗччӗ. 
Никам та, никам та хута кӗмерӗ 
ӑна йывӑр чухне. 

Сӗтел хушшинче ларнӑ чухне 
писателе никам та кирлӗ мар, ал 
сырӑвне вӗҫлесенех писатель 
ӗҫӗ общество пурлӑхӗ, халӑх пу-
янлӑхӗ пулса тӑрать. Халӑх пуян-
лӑхне саккун хӳтӗлет. Пур вӗсем 
пирӗн ҫӗршывра та. 50-60 ҫул 
каялла йышӑннисем те пӑрахӑҫа 
тухман, ҫӗннисем те вӑя кӗнӗ. 
Иӗрки-картипе хурса тухсан, 
вӗсем пӗр кӗнекене те капа-
шаҫҫӗ. Анчах, паҫӑрах каларӑм, 
пёр чиновник чӑр-чар алӑ пусса 
ҫавсене пӑрахӑҫлани демокра-
ти витӗлӗкӗпе. рынок сарӑмӗпе 
витсен те чи пысӑк саккунсӑрлӑх 
пулса тӑрать. Ҫав саккунсӑрлӑх 
умӗнче писательсем пӗччен-
шерён ним те тӑваймаҫҫӗ. Саван-
па пурнӑҫ вӗсене те пӗр канаша 
пӗрлешме хистет. Пур писатель-
сен канашӗ: Писательсен союзӗ 
ятлӑ вӑл. Анчах вӑл мӗн туни 
пурте писательсене хирӗҫле кӑна 
пулса пырать. Писатель правиле 
тивӗҫлӗхне хӳтӗлес тесе вӑл 
нимӗн те туман. Вунӑ ҫул хуш
шинче те. Халь ӗнтӗ республика-
pa чи сумлӑ пултарулӑх органи-
зацийӗ пулнӑ, Раҫҫей Федера-
цийӗнче те сумлисен шутӗнче 
ҫӳренӗ Писательсен союзе 
килсӗр-ҫуртсӑр, ятсӑр-шывсӑр, 
сумсӑр-чыссӑр тӑрса юлчӗ. Ма-
лашне те ҫаплах пулсан, чӑваш 
писателӗсем хушшинче ҫӑка ту-
рачӗ суйлакансем пӗтмӗҫ. 


